
Врз основа на член 50 од Законот за локална самоуправа („Сл.весник на РМ“ бр.5/2002) и 

член 39 од Статутот на ЕЛС М.Каменица („Сл.гласник на општина М.Каменица бр.4/2005), 

Градоначалникот на ЕЛС М.Каменица донесе: 

 

 

З  А  К  Л  У  Ч  О  К 

За прогласување на Одлука  

 

1. Се прогласува Одлуката  за усвојување на Ребаланс (измени и дополнување) на Буџетот на 

општина Мaкедонска Каменица за 2019 година.  

2. Заклучокот влегува во сила со денoт на  објавување во „Службен гласник на општина 

Македонска Каменица“. 

 

Бр.09-990/1        Градоначалник 

31.05.2019 г.                          Соња Стаменкова с.р 

М.Каменица 

 

Врз основа на член 36 од Законот за локална самоуправа („Службен весник на Република 

Македонија“ бр.5/2002) и член 21 од Статутот на Општина М.Каменица („Службен гласник на 

општина М.Каменица бр.4/2005), Советот на oпштина Македонска Каменица на 20 та седница 

одржана на ден 31.05.2019 година донесе: 

О  Д  Л  У  К  А 

За усвојување на Ребаланс  (измени и дополнување) на  

Буџетот на општина Македоонска Каменица за 2019 година 

 

 

Член 1 

 

 Советот на oпштина Македонска Каменица  го усвои Ребалансот (измени и дополнување) на 

Буџетот на општина Македонска Каменица за 2019 година 

 Ребалансот (измени и дополнување) на Буџетот на општина Македонска Каменица за 2019 

година е составен дел на оваа Одлука. 

 

 

Член 2 

 

 Одлуката влегува во сила со денот на објавувањето во „Службен гласник на општина 

М.Каменица“. 

 

             Бр. 08-991/1                                                   Совет на општина М.Каменица 

   31.05.2019 г.                                                              Претседател 

              М.Каменица                                                       Иван Кузмановски с.р.               

    Врз основа на член 36 став 1 точка 2 од Законот за локална самоуправа (,,Службен весник 

на Р.Македонија број “ 5/2002) и член 29 став 1 од Законот за финансирање на единиците на 

локална самоуправа  (,,Службен весник на Р.Македонија “ број 61/2004, 96/2004, 22/2007, 

67/2007, 156/2009, 47/2011,  192/2015  и 209/2018година ) Советот на општина Македонска 

Каменица на 20 та седница одржана на ден 31.05. 2019 година донесе: 

 

      ИЗМЕНА И ДОПОЛНУВАЊЕ НА БУЏЕТОТ ЗА 2019 ГОДИНА ЗА ОПШТИНА 

МАКЕДОНСКА КАМЕНИЦА 

1. Општ дел  

Измената и дополнувањето на Буџетот на општина Македонска Каменица за 2019 година се 

состои од: 

                                                                  Член 1 

             Буџет Ребаланс 

   

I.ВКУПНИ ПРИХОДИ 228.087.775 227.944.643 

Даночни приходи 8.895.000 9.203.435 

Неданочни приходи            5.805.000 7.296.868 

Капитални приходи 121.513.435 111.180.000 

Приходи од дотации           73.595.000 73.595.000 

Трансфери 13.779.340 20.779.340 

Приходи од донации            4.500.000 5.890.000 

   

II.ВКУПНИ РАСХОДИ 223.437.775 238.852.169 

Од утврдени намени 223.407.775 238.822.169 

Резерви 30.000 30.000 

   

III.ДЕФИЦИТ 4.650.000                        -10.907.526 

IV.ФИНАНСИРАЊЕ -4.650.000                          10.907.526                           

Прилив                   0 15.407.526 

   Приливи од домашни заеми           0                                            0 

   Приливи од странски заеми   

 

Депозити                                                                 

  

15.407.526 

   

Одлив 4.650.000 4.500.000 

Отплата на главница 4.650.000 4.500.000 

 

                                                              Член 2 

 Приходите на Буџетот по видови на приходи се утврдени во билансот на приходи а 

расходите по основни намени се утврдени во билансот на расходи и тоа како што следува: 

 

       Образложение на измената и дополнувањето на Буџетот на општина   

                       Македонска   Каменица за 2019 година  

       Врз основа на член 36 став 1 точка 1 од Законот за локална самоуправа  (,,Службен 

весник на Р.М “ број 5/2002) и член 29 став 1 од Законот за финансирање на единиците на 

локална самоуправа (,,Службен весник на Р.М“ број 61/2004, 96/2004, 22/2007, 

67/2007,156/2009,47/2011,192/2015 и 209/2018 година) доколку во текот на фискалната 

година приходите и расходите не се остварат како што е планирано во буџетот на 

општината ,Градоначалникот му предлага на Советот на општината измени и дополнувања 

на буџетот  во согласност со закон. 

Ребалансот се донесува во постапка според која се донесува буџетот на општината. 

Во состав на буџетот на општина  Македонска Каменица за 2019 година има неколку сметки 

и тоа: 

1.СМЕТКА  ОСНОВЕН БУЏЕТ  (во оваа сметка се планирани сите приходи и приливи кои 

општината очекува да ги реализира за фискалната година и се планирани сите одливи 

,расходи и трошења на финансиските средства по програми и проекти). 

Основниот буџет од 144.612.775 денари се зголемува на износ од 152.712.775. или со 

измената и дополнувањето е зголемен за 8.100.000  денари а тоа е износот на салдото од 

31.12.2018 година кој  е пренесен за 2019 година и истиот е прикажан на приходна ставка 

741114-пренесен вишок на приход од претходна година. 

Овие  финансиски средства   ги распоредивме  за финансирање на нашите локални јавни 

установи и тоа: 

1.За детската градинка се одобрени дополнителни 2.700.000 денари  и тоа за течни горива-

екстра лесно гориво за греење на установата и Центарот за лица со посебни потреби за 30 

тони екстра лесно гориво по спроведена постапка за јавна набавка , превоз на децата за 

период од 04.03.2019-10.06.2019 година како и за привремени вработувања  за периодот од 

01.01.2019-31.12.2019 за 2 хигиеничарки,4 негователки,1 перачка,1 професор по англиски 

јазик и 1 лице  садомијач.Овие средства се планирани во основниот буџет во програма В1 и 

ќе се финансираат од подсметката 603 која е планирана за финансиска помош на 

градинката.Финансирањетои на единките корисници од подсметката 603 е уредено со 

одлуката за извршување на буџетот на општината за 2019 година . 

2.За основното образование се одобрени дополнителни 600.000 денари за финансирање на 

исхраната за социјално загрозени ученици.Овие средства се планирани во основниот буџет 

во програма Н1 и ќе се финансираат од подсметката 603 која е планирана за финансиска 

помош на основното образование . 

3.За јавното претпријатие се одобрени дополнителни 5.300.000 денари  согласно програмата 

за јавна чистота и јавни работи за 2019 година . 

Од овие средства 2.800.000 денари се потребни за финансирање на програмата за јавни 

работи (40 работника - 7 месеци ) и 2.500.000 денари се потребни за финансирање на 

програмата за јавна чистота.    

4. За КИЦ ,,Романса“ Македонска Каменица дополнително се одобрени уште 1.500 .000 

денари заради реализирање на годишната програма за култура и заради тоа што е утврдено 

дека планираните средства во износ од 2.000.000 нема да бидат доволни за реализација на 

годишната програма. 

Напоменуваме дека општина Македонска Каменица целосно го финансира културниот дом 

од причини што не добива дотација од државата за оваа активност како што добиваат 

останатите општини . 

      По извршените анализи во сметководствената  и трезорската евиденција на сметката на 

основниот буџет заклучно со 10.05.2019 година и согласно годишниот план за јавни набавки  

за 2019 година направени се прераспоредување на средствата по одделни програми и 

потпрограми . 

Во одредени програми и потпрограми во кои е утврдено дека има  слаба реализацијата е 

извршено намалување на ставките , а за одредени програми и потпрограми каде има 

поголема реализација дополнитено се планирани средства за да може да се реализираат 

достасаните а неплатени  фактури и ситуации . 

Ова е неопходно со цел почитување на законот за финансиска дисциплина. 

Зголемување има во делот кај платите на вработените (ставките 401-плати ,402-придонеси 

,427-привремени вработувања ) заради најавените покачувања од 5 % од месец септември. 

Исто така има зголемување кај ставките: 421 – комунални услуги ,комуникација и транспорт 

со цел да се исплатат достасаните фактури за електрична енергија и останати режиски 

трошоци , 

423-материјали и ситен инвентар –заради набавката на униформи за ТППЕ и 

обезбедувањето на општината,материјали за одржување на јавно осветлување , 

прехрамбени продукти и други материјали, 

424-поправки и тековно одржување , 

425-договорни услуги, 

426-други тековни расходи, 

464—други трансфери (овде се дополнително планирани средства во износ од 1.300.000 

денари беа потребни за буџетско учество во набавката на ровокопач за јавното претпријатие 

, за болнички лекувања до крајот на годината како и средствата во износ од 3.000.000 

денари кои беа наменети и  планирани  за невладините организации а кои моравме да ги 

пренасочиме  за финансирање на културниот дом по добиениот проект за реставрација на 

локалитети од историско и културно значење) , 

485-надомест за одземен имот (овде се дополнително планирани средства за 

експропријација на земјиште на физички лица ) . 

Со измената и дополнувањето на буџетот се намалени одредени програми и потпрограми и 

тоа следниве: 

ФА-Уредување на градежно земјиште на индустриска зона од планирани 3.000.000 денари 

намалена на 1.500.000 денари затоа што оваа година ќе се спроведуваат експропријации на 

земјиште на физички лица и истите се пренаменети во ставка 485-надомест за одземен имот 

во програмата за улици и патишта . 

ГД-Проекти за енергетска ефикасност е намалена од 5.000.000 денари на 1.000.000 бидејки 

е утврдено дека до крајот на годината овие средства ќе бидат доволни за реализација  а 

останатиот дел ќе се реализира наредните години. 

Програмата ЈД –Изградба и реконструкција на улици и патишта е намалена од 48.801.775 на 

40.500.000 бидејки е утврдено дека до крајот на годината ќе бидат доволни за реализација 

на планираните проекти за улици и патишта . 

Програмата ЈГ-Изградба на системи за водоснабдување е намалена од 10.000.000 на 

8.050.000 денари и овде се планирани средства за реализација на проект за изградба на 

мрежа за наводнување на зелени површини,изградба и реконструкција на доводни , 

цевководни и разводни водоводни мрежи како и за изградба на хлоринаторни станици на 

селските водоводи во М.Каменица.Утврдено е дека до крајот на годината ќе бидат доволни 

8.050.000 денари за реализација на овие проекти согласно годишниот план за јавни набавки 

на општината за 2019 година. 

2.СМЕТКА ЗА БЛОК ДОТАЦИЈА –во оваа сметка се планирани  приходите и расходите на 

единките корисници во состав на општината –основното образование,средното образование 

и детската градинка. 

Кај сметката за блок дотација  со ребалансот на буџетот имаме зголемување за износот на 

салдото од 31.12.2018 година во вкупен износ од 6.820.394 денари или по единки корисници 

е распределено вака: 

Кај основното образование останале непотрошени средства во износ од 5.503.364 денари 

и со ребалансот се распоредни  кај следниве ставки: 

-421-Течни горива зголемување за 1.200.000 

-423-Други материјали-103.364 

-424-Поправки и одржување на опрема -4.000.000 

-425-Консултантски услуги-50.000 

-425-Надзор над одржување на згради-50.000 

426-Расходи за репрезентација-40.000 

-426-Семинари и конференции-40.000 

-426-Други оперативни расходи-20.000 

 

Кај средното образование непотрошените  средства на 31.12.2018 година  во износ од 

1.032.770 денари  се распоредени на следниве ставки и тоа: 

-Има зголемување кај делот за платите на вработените поради најавени зголемувања од 

страна на Министерството за образование и наука;  

-Околу 300.000 денари се планирани за извршување на градежни активности;  

-Дел се планирани за купување на опрема  за средното училиште.  

Кај детската градинка непотрошените  средства на 31.12.2018 година  во износ од 

284.260 денари се распоредени  кај следните расходни ставки : 

-401 и 402 –Плати на вработените  поради најавено зголемување за 5% од месец септември; 



Службен гласник на ЕЛС М. Каменица бр. 20                                                                                 стр. 7 

 

-424-Поправки и тековно одржување на зграда за санирање на дел од покривот и кречење на 

некоја просторија во градинката ; 

-480-Купување на опрема за една занимална во детската градинка со дидактички мебел. 

3.СМЕТКА НА КРЕДИТИ–оваа сметка е неактивна за 2019 година . 

4.СМЕТКА ЗА САМОФИНАНСИРАЧКИ АКТИВНОСТИ–оваа сметка ги прикажува 

планираните приходи и расходи на локалните јавни установи –основното 

образование,средното образование и детската градинка. 

Сметката за самофинансирачки активности е намалена од 5.380.000 на 4.334.000 денари и 

тоа на следниот начин: 

-Кај основното образование е намалена за 50% поради големите отстапувања меѓу 

планираниот буџет и реализираниот буџет до 10.05.2019 година.  

-Кај средното образование  исто така се намалени со ребалансот приходите и расходите на 

сметката за самофинансирачки активности  согласно нивните анализи и согледувања како и 

реализацијата  заклучно со 10.05.2019 година. 

-Кај детската градинка на сметката 787   приходите и расходите  се намалени за износ од 

610.000 денари и истото се должи на намалени приходи во делот на корисниците на 

народната кујна. 

Ви благодариме на соработката. 

 

 

                                                                                                   Изработка: 

                                                                               Одделение за финансиски прашања  

                                                                                               Данче Ангеловска с.р. 

 Член 3 

 
Во член 3 во посебниот дел на измената и дополнувањето на Буџетот на општина Македонска Каменица  за 2019 година се 

вршат следните измени: 

Член 4 
 

Измените и дополнувањата на Буџетот на општина Македонска Каменица за 2019 гопдина влегуваат во сила со денот 
на објавувањето во ,,Службен гласник на општина Македонска Каменица”. 
 
 
 
 
 
 
 
 
              Бр. 08-991/1                                                                                                                         Совет на општина М.Каменица 

   31.05.2019 г.                                                                                                                                          Претседател 

              М.Каменица                                                                                                                               Иван Кузмановски с.р. 
 
 

 

 

 

 

 

 

 

 

 




